
				এই পাতাটির মুদ্রণ সংশোধন করা প্রয়োজন। 
(?br" রবীন্দ্র-রচনাবলী
নিজেকে বদ্ধ বলেই জানে ও দীন বলে শোক করতে থাকে |
এর থেকে মুক্তি কখন পাই ? এর থেকে পালিয়ে গিয়ে নয়- কারণ, পালিয়ে যাব কোথায় ? মরবার পথও যে এ আগলে বসে আছে ।
জ্ঞান যখন বিশ্বজগতে অখণ্ড নিয়মকে আবিষ্কার করে- যখন দেখে কার্যকারণের কোথাও ছেদ নেই, তখন সে মুক্তিলাভ করে ।
কেননা, জ্ঞান তখন জ্ঞানকেই দেখে। এমন কিছুকে পায় যার সঙ্গে তার যোগ আছে, যা তার আপনারই । তার নিজের যে আলোক সর্বত্রই সেই আলোক | এমন-কি, সর্বত্রই সেই আলোক অখণ্ডরীপে না থাকলে সে নিজেই বা কোথায় থাকত ।
এতদিনে জ্ঞান মুক্তি পেলে । সে আর তো বাধা পেল না । সে বলল, আঃ, বাচা গেল, এ যে আমাদেরই বাড়ি- এ যে আমার পিতৃভবন। আর তো আমাকে সংকুচিত হয়ে অপমানিত হয়ে থাকতে হবে না। এতদিন স্বপ্ন দেখছিলুম যেন কোন পাগলাগারদে আছি— আজ স্বপ্ন ভেঙেই দেখি- শিয়রের কাছে পিতা বসে আছেন, সমস্তই আমার আপনার ।
এই তো হল জ্ঞানের মুক্তি | বাইরের কিছু থেকে নয়।— নিজেরই কল্পনা থেকে । কিন্তু এই মুক্তির মধ্যেই জ্ঞান চুপচাপ বসে থাকে না। তার মন্ত্রতন্ত্র তাগা-তাবিজের শিকল ছিন্নভিন্ন করে এই মুক্তির ক্ষেত্রে তার শক্তিকে প্রয়োগ করে ।
যখন আমরা আত্নীয়ের পরিচয় পাই তখন সেই পরিচয়ের উপরেই তো চুপচাপ করে বসে থাকতে পারি নে, তখন আত্মীয়ের সঙ্গে আত্নীয়তার আদান-প্ৰদান করবার জন্য উদ্যত হয়ে উঠি ।
জ্ঞান যখন জগতে জ্ঞানের পরিচয় পায় তখন তার সঙ্গে কাজে যোগ দিতে প্রবৃত্ত হয়। তখন পূর্বের চেয়ে তার কাজ ঢের বেড়ে যায়— কারণ, মুক্তির ক্ষেত্রে শক্তির অধিকার বহুবিস্তৃত হয়ে পড়ে। তখন জ্ঞানের সঙ্গে জ্ঞানের যোগে জাগ্ৰত শক্তি বহুধা হয়ে প্রসারিত হতে থাকে । তবেই দেখা যাচ্ছে জ্ঞান বিশ্বজ্ঞানের মধ্যে আপনাকে উপলব্ধি করে আর চুপ করে থাকতে পারে না | তখন শক্তিযোগে কর্মদ্বারা নিজেকে সার্থক করতে থাকে ।
প্রথমে অজ্ঞান থেকে মুক্তির মধ্যে জ্ঞান নিজেকে লাভ করে— তার পরে নিজেকে দান করা তার কাজ { কর্মের দ্বারা সে নিজেকে দান করে, সৃষ্টি করে, অর্থাৎ সর্জন করে, অর্থাৎ যে শক্তিকে পরের ঘরে বন্দীর মতো থেকে কেবলই বদ্ধ করে রেখেছিল সেই শক্তিকেই আত্মীয়-ঘরে নিয়তই ত্যাগ করে সে ইপি ছেড়ে বঁাচে ।
অতএব দেখা যাচ্ছে মুক্তির সঙ্গে সঙ্গেই কর্মের বৃদ্ধি বৈ হ্রাস নয়। কিন্তু কৰ্ম যে অধীনতা । সে কথা স্বীকার করতেই হবে। কর্মকে সতোব অনুগত হতেই হবে, নিয়মের অনুগত হতেই হবে, নইলে সে কমই হতে পারবে না।
তা, কী করা যাবে ? নিন্দাই করে আর যাই করো, আমাদের ভিতরকার শক্তি সত্যের অধীন হতেই চাচ্ছেন । সেই তার প্রার্থনা । সেইজনাই মহাদেবের প্রসাদপ্রার্থী পার্বতীর মতো তিনি তপস্যা করছেন ।
জ্ঞান যেদিন পুরোহিত হয়ে সত্যের সঙ্গে আমাদের শক্তির পরিণয় সাধন করিয়ে দেন, তখনই আমাদের শক্তি সতী হন— তখন তার বন্ধ্যাদশা আর থাকে না। তিনি সত্যের অধীন হওয়াতেই সত্যের ঘরে কর্তৃত্বলাভ করতে পারেন। ।
অতএব, কেবল মুক্তির দ্বারা সাফল্য নয়- তারও পরের কথা হচ্ছে অধীনতা । দানের দ্বারা অর্জন যেমন, তেমনি এই অধীনতার দ্বারাই মুক্তি সম্পূর্ণ সার্থক হয়। এইজনাই দ্বৈতশাস্ত্ৰে নিৰ্গুণ ব্রহ্মের উপরে সগুণ ভগবানকে ঘোষণা করেন। আমাদের প্ৰেম জ্ঞান ও শক্তি এই তিনকেই পূর্ণভাবে ছাড়া দিতে পারলেই, তবেই তো তাকে মুক্তি বলব।— নিৰ্গুণ ব্ৰহ্মে তার-যে কোনো স্থান নেই ।

